
Prema podacima «Agencije za vodno područje rijeke Save, Sarajevo» vodostaji rijeka na 
vodnom području rijeke Save su i dalje u kontinuiranom opadanju.  

Vodostaj rijeke Save kod Svilaja je pao za 6,23 m u odnosu na maksimalno zabilježeni 
vodostaj registrovan 18.05.2014.g koji je iznosio 939 cm. Kod Šamca vodostaj je pao za 6,89 
m u odnosu na maksimalno zabilježen vodostaj koji je registrovan 17.05.2014.g i iznosio je 
891 cm. Sava kod Orašja je pala za 7,05 m u odnosu na maksimalno zabilježeni vodostaj koji 
je registrovan 17.05.2014.g i iznosio je 1194 cm.  

Nivo vode u poplavnom području Odžačka Posavina se i dalje snižava otjecanjem vode kroz 
ustavu na Starači, radom pumpi na crpnoj stanici Zorice II, gravitacionim otjecanjem na crpnoj 
stanici Zorice I te radom mobilnih pumpi na bosanskom nasipu. 

Na mjestu prelijevanja i proboja savskog nasipa započeti su radovi na isušivanju dijela nasipa 
na koji će se ugrađivati materijal pri sanaciji istog. 

Ukoliko vremenske prilike dozvole u naredna dva dana započelo bi se sa sanacijom otvora u 
nasipu sa dva pravca. 

Na poplavnom području Srednja Posavina višednevnim i neprekidnim crpljenjem na crpnoj 
stanici „Tolisa“, u kombinaciji sa gravitacionom odvodnjom, značajno je snižen nivo vode u 
kanalima. 

U poplavnom podruju Kopanice i Vidovice voda otiče kroz gravitacione ispuste, radom crpne 
stanice Đurići i radom mobilnih pumpi. Nivo vode značajno je snižen tako da voda više ne 
ističe kroz otvor u nasipu. 

U toku su pripreme za sanaciju ljetnog nasipa uz rijeku Savu koji će poslužiti kao zagat za 
sanaciju otvora na glavnom nasipu. 

Stručne ekipe Agencije za vodno područje rijeke Save su na svim vodotocima I kategorije kao i 
na zaštitnim vodnim objektima u cilju sagledavanja stanja i procjene štete. 

